
Súpa og brauð í hádeginu

Ný hreinsilína fyrir bílinn - Clean plus -  frábær efni
Gott á grillinu - Sælgæti - Leikföng - 48DVD/video

Orkuveita Reykjavíkur (OR) og Sveit-
arfélagið Ölfus (SÖ) gerðu samkomu-
lag í apríl 2006 þar sem OR kaupir 
blygðunarlaust loforð um, að fram-
kvæmdaleyfi verði veitt fyrir virkju-
num og greitt fyrir flýtimeðferð gegn 
því að OR kosti ýmsar framkvæmdir 
í Ölfusi. Samkomulagið er gert löngu 
áður en lögbundið ferli hófst við um
hverfismat og breytingu aðalskipu-
lags.
Samkomulagið er metið á 500 mill-

jónir sem greiðast úr vasa Reykvík-
inga, eigenda OR. Matsupphæðin er úr 
fundargerð Ölfuss dags. 28. apríl 2006. 
Hér lofar opinbert fyrirtæki í eigu 
Reykvíkinga sveitarfélagi ljósleiðara, 
hesthúsum, raflýsingu og fleiru til að 
horft verði framhjá skaðsemi fram-
kvæmda og ferlinu flýtt.
Þegar er vitað um gríðarlega lyktar-
mengun sem hlýst af virkjanaæðinu. 
Ólíft getur orðið í Hveragerði 70 daga 
á ári. Reykvíkingar finna þegar tölu-

verða lyktarmengun og magn brenni
steinsvetnis hefur farið yfir hættumörk 
þótt aðeins sé búið að reisa tvær virkj
anir af fimm eða sex. Væntanlega 
munu Þorlákshafnarbúar og aðrir íbúar 
í Ölfusi einnig finna fyrir verulegri 
mengun frá þessum virkjunum. Virkj­
anirnar endast aðeins í 40 ár, nýting 
er einungis 12-15% og eingöngu á að 
framleiða rafmagn, ekki heitt vatn. 
Þetta er fullkomin rányrkja.

framhald á bls. 5

Ákall til Þorlákshafnarbúa og 
annarra íbúa í Ölfusi

Ljósmynd:  Kjartan Pétur Sigurðsson
Snjómokstur

Nú er rétti tíminn til að panta 
trjáklippingar

Bæjarlíf- óháð blað
Ritstjórn og ábyrgð:  
Róbert Karl Ingimundarson
S. 483 3432 • robert@baejarlif.net 
Stefán Þorleifsson
S. 483 3374 • stebbi@baejarlif.net
Útgefandi: RS-útgáfan

www.baejarlif.net
postur@baejarlif.net

Blaðinu er dreift ókeypis á öll heimili  
Sveitarfélagsins Ölfuss.  

Upplag:  1000 eintök.  
Næsta blað kemur út 
6. mars. 
Efni í blaðið þarf að berast okkur 
fyrir 29. febrúar.

Kæru lesendur.
Við eigum ekki til orð!

Góðar stundir
Róbert Karl og Stefán

Sóknarprestur: Baldur Kristjánsson
Sími: 483-3771, 898-0971
Netfang: bk@baldur.is (www.baldur.is)
Viðtalstími:  Eftir samkomulagi.
Organisti: Hannes Baldursson
Þorlákskirkja  Sími:  483-3616
Kirkjuvörður:Halla Kjartansdóttir  
Sími: 483-3661, 864-2386

Hjallakirkja
Kirkjuvörður:Sigurður Hermannsson
Sími: 483-4509
Strandarkirkja
Sóknarprestur svarar fyrir Strandarkirkju
Formaður sóknarnefndar Þorláks- og 
Hjallasóknar:  Ellen Ólafsdóttir
Formaður sóknarnefndar Strandarsóknar:  
Þórarinn Snorrason

¥þug heimabyggĦ

Sími:  483-1000

w w w. h a f i d b l a a . i s

Unubakka 34, sími 483-3545

Þorlákshafnarprestakall

Verslunin Rás
Verslunin ykkar í alfaraleið

Selvogsbraut 4 • Sími 483-3585

Íþróttamiðstöð
Þorlákshafnar

Sími 483-3807

Íþróttahús 
Tækjasalur

BERGVERK  EHF
Óseyrarbraut  16
Sími 893 0187

Vélsmiðja * nýsmíði * viðgerðir

Rafvör ehf.

Raflagnateikningar & Tölvuviðgerðir

Mánud:  Lokað
Þriðjud:  13-17
Miðvikud: 17-22
Fim-föstud: 13-17

Bæjarlíf
Brosandi blað

2001-2008

MuniĦ veýnn okkar:
www.baejarlif.net

Messur fram að páskum
Sunnudagur 10. febrúar		  Messa og sunnudagaskóli kl. 11:00
Sunnudagur 24. febrúar		  Messa og sunnudagaskóli kl. 11:00
Sunnudagur 9. mars		  Sunnudagaskóli kl. 11:00
				    Fermingarmessa kl. 13:30
Pálmasunnudagur 16. mars	 Fermingarmessa kl. 13:30
Skírdagur 20. mars		  Fermingarmessa kl. 13:30	
Þegar messa og sunnudagaskóli eru samtímir fer fram hefðbundin messa en 
Sirrí fer með börnin fram þau lita og hún segir þeim sögur. Fyrirtak fyrir börn 
á öllum aldri.  Nýtt efni frá Kirkjuhúsinu.  Boðið er upp á kaffi/te/smákökur og 
spjall við sóknarnefndarfólk og aðra kirkjugesti, kórfólk, prest og organista að 
lokinni messu.  Fermingarbörn og foreldrar þeirra eru sérstaklega hvattir til 
að koma.

Nordjobb t²mabiliĦ haýĦ

Ef draumurinn er að njóta sumarsins 
eins og börnin á Saltkrákunni gæti 
álenski skerjagarðurinn verið eitthvað 
fyrir þig. Eða hvað um afla sumarlaun­
anna í Helsinki, mekka menningar og 
tækni, og geta farið yfir til Tallinn og 
Sankti Pétursborgar.

Nordjobb er vinnuskiptaverkefni sem 
hefur frá árinu 1985 útvegað 18.000 
ungmennum sumarvinnu, húsnæði og 
tómstundadagskrá ásamt því að stuð-
la að ræktun góðrar frændsemi hjá ná-
grannaþjóðunum. Nú er lag að sækja 
um Nordjobb ef þú ert á aldrinum 18-
28 ára og hefur áhuga á sumarvinnu á 
Norðurlöndum. 

Nordjobb er rekið af Norræna félag
inu á Íslandi að tilstuðlan Norrænu 
ráðherranefndarinnar. Hægt er að 
sækja um Nordjobb á www.nordjobb.
net 

Frekari upplýsingar veitir Stefán 
Vilbergsson, verkefnisstjóri Nordjobb 
á Íslandi: s: 5510165 eða island@nor-
djobb.net

Þekkir þú gripinn?
Að undanförnu hefur átt sér stað skráning muna í eigu Byggðasafnsins og eins 
og nærri má geta kennir þar ýmissa grasa.  Töluvert er um gripi sem lítið er 
vitað um og í sumum tilfellum er tilgangur þeirra og uppruni nánast óþekk-
tur.  Lítið gagn er að slíku og leggur starfsfólk safnsins kapp á að afla upplýs-
inga um áðurnefnda muni en þar sem bækur duga skammt höfum við ákveðið 
að biðla til lesenda.  Í samstarfi við ritstjórn Bæjarlífs hefjum við birtingu 
mynda af gripunum í blaðinu og eru þeir sem kannast við munina og/eða geta 
veitt okkur einhverjar upplýsingar um eigendur þeirra eða notkun, beðnir að 
senda tölvupóst á netfangið byggdasafn@olfus.is, hafa samband við starfsfólk 
Bókasafnsins í síma 480-3830 eða líta við á safninu.

Með von um árangursríkt samstarf, Árný Leifsdóttir

Gripirnir á myndinni hér að ofan komu upp úr sama kassanum og eru hluti 
af einhvers konar saumavél en engar upplýsingar fylgdum þessum gripum.

Afmæliskveðjur

Elsku Þura 
amma! Innilega 
til hamingju með 
afmælið þann 
30.janúar.
Bestu kveðjur,  
Tristan Rafn og 
Eva Rán.

Elsku Gísli frændi.
Innilega til hamingju 
með afmælið þann 
16.febrúar.
Bestu kveðjur,Tristan 
Rafn og Eva Rán.

Elsku Ágúst 
frændi.  Innilega 
til hamingju með 
afmælið þann 20. 
febrúar. Bestu 
kveðjur, Tristan 
Rafn og Eva Rán.

Elsku Eva 
Rán. Innilega 
til hamingju 
með 2ja ára 
afmælið þann 
27. febrúar.
Bestu kveðjur,  
Mamma, pabbi 
og Tristan Rafn.

Elsku Eiður Smári 
okkar.  Innilegar 
hamingjuóskir með 
9ára afmælið þann 
13. febrúar.  
Kveðja, pabbi 
mamma og Auðunn 
Ari.

Körfuknattleiksdeild Þórs 
í Þorlákshöfn hefur undan-
farin ár státað af  því að 
vera í fremstu röð á lands-

vísu með yngri flokka félagsins.  Það 
hefur tekist með góðri þjálfun og höf
um við getað boðið iðkendum upp 
á að æfa hjá góðum þjálfurum í vel 
búnu íþróttahúsi.   Í mörg ár höfum 
við verið með marga flokka í A – riðli 
á Íslandsmótinu þar sem 5 bestu lið 
landsins etja kappi saman.  Í hverjum 
riðli eru 5 lið að jafnaði og það lið 
sem sigrar sinn riðil færist upp í næsta 
riðil en neðsta sætið niður.  Fjórar 
umferðir eru spilaðar á Íslandsmótinu 
þannig að það lið sem byrjar í D-riðli 
hefur möguleika á að vinna sig upp í 
A-riðil ef vel gengur. 
Síðastliðið sumar voru þrír drengir, 
Baldur Þór, Emil Karel og Þorste-
inn Már valdir í úrvalshóp KKÍ en 
þeir fóru daglega til Reykjavíkur í 
12 vikur og æfðu undir stjórn ung
lingalandsliðsþjálfarans Benedikts 
Guðmundssonar. Einnig æfa þeir í 
landsliðshópi í sínum aldursflokki og 
næsta aldursflokki fyrir ofan.

Minni boltinn kominn í A-riðil
Garðar Geirfinnsson þjálfar krakkana 
í Minni boltanum sem eru 12 ára og 
yngri. Þau æfa 3 sinnum í viku og taka 
elstu iðkendurnir þátt í Íslandsmóti.  
Árangurinn í vetur er búinn að vera 
alveg frábær en flokkurinn byrjaði í C 
riðli í 1. umferð mótsins.  Þar sigruðu 
strákarnir alla leiki sína og unnu sig 
upp í B-riðil.  Léku þeir sama leikinn 
í B-riðli í 2. umferð og eru komnir í 
A-riðil fyrir 3. umferð.  Verður spenn­
andi að sjá hvernig strákarnir spila í 
síðustu umferð mótsins en fjögur ef-
stu lið A-riðils komast í úrslit.

7. þokkur (13 §ra) komst aftur upp 
í A-riðil
Strákarnir í 7. flokki byrjuðu í A-riðli 
í 1. umferð og lentu í neðsta sæti eftir 
mjög jafnar viðureignir við móther-
jana.  Í 2. umferð sýndu þeir að liðið 
átti heima í A-riðli og unnu þeir alla 
leiki sína mjög sannfærandi. 3. um-

ferð var spiluð um síðustu helgi og 
áttu strákarnir margar erfiðar viður­
eignir en náðu að halda sér í riðlinum. 
Garðar Geirfinnsson þjálfar flokkinn 
sem hefur sýnt miklar framfarir í vet­
ur.

8. þokkur (14 §ra) til Sv²Īj·Ħar um 
páskana
8. flokkur hefur á að skipa mörgum 
efnilegum leikmönnum og hafa þeir 
æft mjög vel undanfarin ár undir 
stjórn Garðars Geirfinnssonar en í 
vetur hafa Hjörtur Sigurður Ragnars-
son og Tom Port þjálfað þá.   Í fyrra 
spiluðu þeir til úrslita á Íslandsmót
inu og lentu í 2. sæti sem var frábær 
árangur.  Sá árangur gaf  þeim boð 
um þátttöku á alþjóðlegu móti félags
liða, Scania – cup sem er haldið á 
hverju ári, um páskana, í Södertalje 
í Svíþjóð.    Strákarnir og foreldrar 
þeirra hafa stundað fjáröflun af krafti 
og hefur það gengið vel.  
8. flokkur hefur staðið sig ágætlega í 
Íslandsmótinu. Í fyrstu umferð lentu 
þeir í 2. sæti í A-riðli en í annarri um-
ferð vildi boltinn ekki ofan í körfuna 
og lentu þeir í síðasta sæti og féllu í 
B-riðil. Í 3. umferð í Grindavík sýndu 
þeir sitt rétta andlit og endurheimtu 
sæti sitt í A-riðli því þar eiga þeir 
heima.  

Samstarf  Þórs og Hamars í 9. og 
10. þokki (15 og 16 §ra)
Í haust hófum við samstarf við 
Hvergerðinga í 9. og 10. flokki.  Efni­
legir leikmenn eru á báðum stöðum 
og hefur árangurinn verið mjög góður 
og er mikil ánægja með samstarfið.  
Við keppum undir merkjum beggja 
liða, Hamars og Þórs.  

9. þokkur ² fjºgurra liĦa ¼rslit ² 
Bikarkeppni KKÍ
9. flokkur var veðurtepptur á Bakka­
flugvelli ásamt liði KR í 1. umferð 
og voru bæði liðin dæmd niður um 
riðil.   Í 2. umferð spiluðu strákarnir 
í í C-riðli og sigruðu þeir hin liðin 
með miklum yfirburðum og spila 
þeir í B-riðli í 3. umferð.  Það er von 
okkar að liðið fari í A-riðil í næstu 

umferð.  Þessi flokkur keppir líka í 
Bikarkeppni KKÍ og eru þeir komnir 
í fjögurra liða úrslit sem er frábær 
árangur. Þjálfarar flokksins eru Hjört­
ur Sigurður Ragnarsson hjá Þór og 
Hallgrímur Brynjólfsson hjá Hamri.

10. þokkur sigraĦi A-riĦil ² 3. um-
ferð.
Strákarnir í 10. flokki hafa spilað vel 
í vetur og ávallt verið í 2. - 3. sæti í 
A-riðli í fyrstu tveimur umferðunum.  
Um síðustu helgi var 3. umferð spil
uð í Hveragerði og fengu þeir mikið 
lof frá þjálfurum fyrir góða skipulagn
ingu á mótinu.  Strákarnir sigruðu 
A-riðil með glæsibrag, frábær árang
ur hjá þeim, þó að einn lykilmaður 
liðsins eigi við meiðsli að stríða.  Við 
horfum til þess að þeir spili til úrslita 
á Íslandsmótinu en ein umferð er eftir.   
Strákarnir tóku líka þátt í bikarkeppni 
KKÍ og eru þeir komnir, eins og 9. 
flokkur, í fjögurra liða úrslit.  Fjórir 
leikmenn þessa flokks eru að æfa 
með unglingalandsliðshópi f. ´92, 
þar af einn úr Þór en valið er úr þeim 
hópi til keppni á Norðurlandamót í 
Svíþjóð í vor.  Þjálfarar flokksins eru 
Hallgrímur Brynjólfsson hjá Hamri 
og Hjörtur Sigurður Ragnarsson hjá 
Þór. 

Þakkir til styrktaraðila
Fjáröflun er sá þáttur starfseminnar 
sem er hvað þyngstur því að fjármag
nið er grunnurinn að góðu starfi, til 
að geta boðið upp á góða þjálfara og 
góðan aðbúnað.  Við höfum undan-
farin ár leitað til fyrirtækja og félaga 
um styrki en einnig erum við með 
samstarfssamning við Sveitarfélagið 
Ölfus.  Við þökkum þeim sem hafa 
styrkt starf Körfuknattleiksdeildar 
Þórs og er það von okkar að við njót
um áfram velvildar í okkar garð.	

f.h. Körfuknattleiksdeildar Þórs
Jóhanna M. Hjartardóttir

	

Barna- og unglingastarf  Körfuknattleiksdeildar Þórs

Tölvuviðgerðir

Rafvör ehf.

Raflagnateikningar & Tölvuviðgerðir

Ákall til Þorlákshafnarbúa og annarra íbúa í Ölfusi
framhald af forsíðu

Frábært mót hjá 
4. þokki kvenna

C riðill í Íslandsmóti innanhúss 
4. flokks kvenna var haldinn hér í 
Þorlákshöfn laugardaginn 26. janúar.  
Auk stúlknana úr Ægi mættu til leiks 
Afturelding, Þróttur, Fylkir og Grinda
vík.  Svo sannarlega sterkur riðill.
Okkar stúlkur stóðu sig frábærlega og 
enduðu í öðru sæti í riðlinum.  Eftir 
tap gegn Aftureldingu í fyrsta leik 
0:1 kom sigur gegn Grindavík 1:0, 
jafntefli gegn Fylki 0:0 og sigur gegn 
Þrótti 2:0.  Stelpurnar enduðu því í 
öðru sæti með 7 stig.  Það var hins 
vegar lið Aftureldingar sem sigraði 
mótið með fullt hús stiga.
Stelpurnar voru allar að spila mjög vel 
en sérstaka athygli vakti góð frammi
staða Snædísar Lilju í markinu en 
hún fékk aðeins á sig eitt mark í mót
inu.  Þjálfari liðsins er Gyða Steina 
Þorsteinsdóttir.

Kvenfélag Þorlákshafnar

Á myndinni hér að neðan má sjá Ingu 
Önnu, formann Kvenfélags Þorláks
hafnar og Jónu Svövu ritara afhenda 
jólagjafir til íbúa á Selvogsbraut 4.  
Steinunn Þorsteinsdóttir forstöðukona 
veitir þeim viðtöku.  Afhendingin fór 
fram í desember sl. 

Afmæliskveðja

Elsku Guðlaug og Setta.  Innilegar 
hamingjuóskir með afmælin ykkar 
6.febrúar.  Kær kveðja,
Litla fjölskyldan á Hafnarberginu.

Hér er stuttur útdráttur úr nokkrum 
greinum samkomulagsins. Dæmi hver 
fyrir sig hvort þetta sé bara siðlaust 
eða hvort þetta sé ólöglegt í þokk-
abót. En varla getur þetta talist eðlileg 
meðferð á fjármunum Reykvíkinga.

Samkomulag milli OR og SÖ um 
ýmis mál sem tengjast virkjun á 
Hellisheiði
2. grein
Bæjarstjórn Ölfuss veitir fram-
kvæmdaleyfi og greiðir fyrir skipu-
lagsmálum eins hratt og unnt er vegna 
umræddra framkvæmda enda byggi 
þær á lögum um mat á umhverfisáhrif­
um fyrir hvern áfanga og viðkomandi 
verkþætti.  OR greiðir SÖ skv. 11. 
grein fyrir aukið álag og vinnu sem 
framkvæmdirnar kalla á hjá sveitar-
félaginu.  Þetta gerir sveitarfélaginu 
kleift að hraða öllum umsögnum og 
leyfisveitingum sem þörf er á.
3. grein
OR sér um og ber allan kostnað 
af hugsanlegum málaferlum og 
skaðabótakröfum sem rekstur og 
framkvæmdir tengdar OR leiða 
til, sama hvaða nafni þær nefnast.  
Þetta á einnig við um hugsanleg 
skaðabótamál á hendur SÖ sem rekja 
má til virkjunarframkvæmda og orku-
vera á Hellisheiði.
4. grein
...sérstök ráðgjafanefnd sem skipuð 
verði um uppgræðsluverkefni skili til-
lögum til beggja aðila um uppgræðslu 
í SÖ...  Miðað er við að OR verji til 
þessa verkefnis 12,5 milljónum á ári 
fram til 2012... Þá mun OR leggja að 
auki til starf unglinga til landbóta í 

sveitarfélaginu...
5. grein
Vegna framkvæmda OR tekur hún 
að sér að byggja upp nýja fjárrétt og 
hesthús við Húsmúla sem notuð er 
til smölunar á afrétti Ölfusinga skv. 

fyrirliggjandi teikningum.  OR annast 
viðhald þessara mannvirkja...
6. grein
OR gerir SÖ tilboð í lýsingu vegar­
ins um Þrengsli, frá Suðurlandsvegi í 
Þorlákshöfn fyrir 14 milljónir á ári... 
Innifalin er lýsing á veginum... allur 
fjármagnskostnaður, orka og viðhald 
er innifalið í tilboðinu...
9. grein
Á árinu 2008 hafi OR lokið lagningu 
ljósleiðara um þéttbýli í Þorlákshöfn 
og fyrir árið 2012 verði lagningu 
ljósleiðara lokið um aðgengilegan 
hluta dreifbýlis Ölfuss skv. nánara 
samkomulagi er liggi fyrir áramót 
2006/2007.
11. grein
...umsvif og álag á bæjarstjórn og 
bæjarstjóra Ölfuss mun fyrirsjáanlega 
aukast meðan framkvæmdir við virkj
anir á Hengilssvæðinu standa yfir... 
Samkomulag er um að OR greiði 
SÖ fyrir þann kostnað sem af þessu 
hlýst með fastri heildargreiðslu, kr. 
7,5 milljónir á ári árin 2006 til 2012...  
Þessar greiðslur verða notaðar til að 
kappkosta við að afgreiðsla umsagna 
og leyfa verði eins hröð og hægt er. 

Ég skora á Þorlákshafnarbúa og aðra 
íbúa Ölfuss að krefja sveitarstjórann 
um nákvæmar skýringar á í hvað - 
eða í hvaða vasa - gjafaféð sem þegar 
hefur verið reitt af hendi hefur runnið 

- hverja einustu krónu.

Meirihluti Sveitarstjórnar Ölfuss er 
skipaður 4 einstaklingum með 495 
atkvæði á bak við sig. Gild atkvæði 
í sveitarfélaginu í síðustu sveit-

arstjórnarkosningum voru 1.005 sem 
sýnir að meirihluti kjósenda er ekki 
á bak við meirihluta í sveitarstjórn. 
Athugasemdir við fyrirhugaða Bitru-
virkjun voru um 700. Ákvörðun um 
virkjanir á Hellisheiði og Hengilss-
væðinu snertir um 200.000 manns í 
formi spilltrar náttúru, lyktar-, loft- 
og sjónmengunar og alla landsmenn í 
formi ofurþenslu, verðbólgu og vaxta
hækkana.
Þið misstuð Hlíðarenda fyrir lítið, 
er það ekki nóg? Viljið þið láta 
sveitarstjórann halda áfram að fórna 
verðmætum og gefa eignir ykkar án 
samráðs við nokkurn mann? Ölfus er 
náttúruparadís og Ölkelduháls dýr-
gripur. Það er í ykkar valdi að stöðva 
þá eyðileggingu sem sveitarstjórinn 
áformar þegar nýtt aðalskipulag 
verður auglýst. Þá hyggst hann breyta 
svæðinu úr útivistarsvæði í iðnaðar
svæði. Ég skora á Þorlákshafnarbúa 
og aðra íbúa Ölfuss að hindra þann 
gjörning.

Lára Hanna Einarsdóttir
þýðandi og leiðsögumaður

Grein þessi birtist í Fréttablaðinu 13. 
des. sl. og í Morgunblaðinu 16. des. 
sl. undir yýrskriftinni:  Lºglegt en 
siðlaust... eða kolólöglegt og siðlaust í 
þokkabót?
Henni hefur verið breytt örlítið í sam-
ræmi við aðstæður.

Ljósmynd:  Kjartan Pétur Sigurðsson

Lítil frétt um 
Leikfélag Ölfuss!

Þegar þessi grein er rituð standa yfir 
æfingar á skemmtiatriði fyrir Þor-
rablót Ölfussbúa og er undirrituð 
sannfærð um að það slái í gegn enda 
einvalalið sem kemur þar að.  Það er 
stórmerkilegt hversu margt hæfileika­
fólk býr í jafn litlu plássi og Þorláks­
höfn.

Eins og fram hefur komið stendur til 
að setja á svið barnaleikrit og verður 
það að öllum líkindum frumsýnt 
snemma í apríl.  Leikritið sem varð 
fyrir valinu heitir Mómó eða skrýtin 
saga um tímaþjófana og barnið sem 
frelsaði tímann úr klóm þeirra og 
er eftir þýska rithöfundinn Michael 
Ende, þann sama og skrifaði Sög
una Endalausu.  Verkið fjallar um 
litla stúlku, vini hennar og baráttuna 
milli góðs og ills.  Þetta er saga sem 
á erindi jafnt við börn sem fullorðna 
og gildi hennar hefur engan veginn 
rýrnað þótt sagan hafi fyrst komið út 
fyrir 35 árum síðan, eiginlega er erind
ið brýnna í dag en nokkru sinni fyrr.

Það gekk misvel að manna hlutverk 
í sýningunni og þurftum við að fá að 
láni vaska sveina frá Leikfélagi Sel-
foss til að sýningin verði framkvæm­
anleg.  Fjöldi fólks er þó reiðubúinn 
að aðstoða við alla aðra vinnu sem 
tengist leikritinu og fyrir það ber að 
þakka.  Það er líka dásamlegt að sjá 
hversu áhugasamir unglingarnir okk
ar eru og við megum eiga von á góðu 
þegar sú kynslóð vex úr grasi og tekur 
við stjórn og starfsemi Leikfélags Ölf
uss.

Árný Leifsdóttir
Formaður Leikfélags Ölfuss

Stórskemmtilegt þorrablót
Síðastliðna helgi var þorrablót Þorlákshafnar haldið. Yfirleitt hefur blótið verið í íþróttahúsinu, en þar sem framkvæmdir standa þar 
yfir, var ákveðið að halda þorrablót þessa árs í virðulegum sal Ráðhúss Ölfuss.  Færri miðar seldust en gert var ráð fyrir, en fyrir 
vikið komust allir þægilega fyrir í salnum og sáu vel það sem fram fór á sviðinu. Þorrablótsnefnd stóð sig afskaplega vel. Skipulagið 

var til fyrirmyndar, húsið líflega skreytt og skemmtiatriðin af betri endanum. Veislustjóri var Freyr 
Eyjólfsson og var hann ótrúlega skemmtilegur. Hann var búinn að undirbúa sig mjög vel og flutti 
fyndnar vísur, reytti af sér brandara og reyndist ljómandi eftirherma. Það var eins og frægustu popp
arar landsins væru mættir á sviðið og með ólíkindum hve vel hann náði Megasi.
Maður og kona ársins 2007 voru heiðruð, þau Ásta Margrét Grétarsdóttir fyrir atorku í menningar
málum og Einar Sigurðsson fyrir að halda atvinnu í heimabyggð. Mikil ánægja var með þetta val 
og ætlaði fagnaðarlátum seint að linna. Leikfélagið fór á kostum þegar það flutti annál liðins árs. 
Það er mikið lán fyrir bæjarfélagið að eiga svona áhugasamt og hæfileikaríkt fólk eins og er að 
finna í leikfélaginu. Áður en hljómsveit kvöldsins lokkaði fólk í trylltan dans, gerði ung hljómsveit 
undir nafninu Svartasker, mikla lukku. Það er vonandi að þetta unga fólk komi oftar saman og 
gleðji íbúa og gesti með flutningi sínum.

Barbara Guðnadóttir
Ljósmyndir:  Róbert Karl Ingimundarsson

Maður og kona ársins 2007

Freyr Eyjólfsson veislustjóri

Ásta í karlafans! Þorrablótsnefndin í góðum gír ásamt veislustjóra

María, Andrés og Böðvar



Bæjarskrifstofur Ölfuss
Hafnarbergi 1, sími:  480-3800
	 Netfang:  olfus@olfus.is
Opið:  9-12 & 13-16

Ólafur Áki Ragnarsson, bæjarstjóri
	 Netfang:  olafur@olfus.is
Sigurður Jónsson, byggingarfulltrúi
	 Netfang:  sigurdur@olfus.is
Kristinn G. Kristinsson, félagsmálastjóri
	 Netfang:  kristinn@olfus.is

Bókasafn
Sími:  480-3830
	 Netfang:  bokasafn@bokasafn.is
Barbara Guðnadóttir, menningarfulltrúi
	 Netfang:  barbara@bokasafn.is
Opið mánudaga til miðvikudaga 11-18,
fimmtudaga 14-20 og föstudaga 11-17.

Íbúðir aldraðra
Sími:  483-3614
Anna Lúthersdóttir, forstöðukona
	 Netfang:  anna@olfus.is

Áhaldahús Ölfuss
Sími:  483-3803
Gunnþór K. Guðfinnsson, umhverfisstjóri
	 Netfang:  gkg@olfus.is
Grunnskólinn
Sími:  483-3621
	 Netfang:  skolinn@olfus.is
Halldór Sigurðsson, skólastjóri
	 Netfang:  halldor@olfus.is

Leiksk·linn Bergheimar
Sími:  483-3808
	 Netfang:  leikskóli@olfus.is
G. Ásgerður Eiríksdóttir, leikskólastjóri
	 Netfang:  asgerdur@olfus.is

Íþróttamiðstöð Ölfuss
Ragnar Sigurðsson, íþrótta- og æskulýðsfulltrúi
	 Netfang:  ragnar@olfus.is
Sími:  483-3807

Hafnarvogin
Sími:  483-3659
Indriði Kristinsson, hafnarstjóri
	 Netfang:  hafnarvog@olfus.is

Gámasvæðið við Hafnarskeið
		  Opnunartímar:
		  Mánudaga – föstudaga 	 13:00 - 18:00
		  Laugardaga		  13:00 - 16:00

  Ć g§masvÞĦi er tekiĦ § m·ti þokkuĦum ¼rgangi.
  Vinsamlega gangið vel um og losið ekki úrgang af neinu tagi utan gámasvæðis.

Heimsókn úr tónlistaskólanum
Samstarfið við Tónlistarskóla 

Árnessýslu  sem byrjaði í haust held­
ur áfram. Í janúar kom Ása Berglind 
Hjálmarsdóttir kennari með þau 
Sigrúnu Sól, Guðbjörgu Rögnu og 
Kjartan Gunnar þau fóru á Hulduheima 
og spiluðu á trompet við góðar undir
tektir.  Þetta er mjög skemmtilegt 
samstarf en það er hugsað þannig að 
nemendur úr tónlistarskólanum komi 
annan fimmtudag í mánuði og spili 
fyrir leikskólabörnin. Hljóðfærin eru 
kynnt og börnin syngja jafnvel með 
þegar spilað er.

Foreldraviðtalsdagur
Þann 28. jan. var foreldraviðtals

dagur. Hann heppnaðist ágætlega, en 
nokkuð var um að foreldrar létu ekki 
vita að þeir kæmu ekki.  Nokkuð 
var um veikindi þannig að foreldrar 
komust ekki. Túlkar voru fengnir 
til að túlka hjá erlendum foreldrum. 
Og svöruðu foreldrar viðhorfskönnun 
leikskólans.

Skólasamstarf
Heimsóknir á milli grunnskólans og 

leikskólans hófust aftur þann 4. feb. 
en þá komu 5 nemendur úr 1. bekk í 
heimsókn í Bergheima og 5 nemendur 
af elsta árgangi úr leikskólanum fara 
í skólann. Einnig verður sameiginlegt 
verkefni unnið af 1. bekk og elstu 
börnunum í leikskólanum. Þetta er 
mjög spennandi og er áætlað að hafa 
sýningu í lok samstarfsins. 
Bolludagur:  Börnunum var boðið 

upp á rjómabollu í leikskólanum á 
bolludaginn.
Sprengidagur:  Þau börn sem voru í 

mat í leikskólanum fengu saltkjöt og 
baunir í hádegismat.
Öskudagur:  Þann 6. feb. var ösku

dagur og var haldið upp á hann í 
leikskólanum, börnin máttu mæta í 
grímubúningi og boðið var uppá popp 
og safa.

Dagur leikskólans
Núna í ár var í fyrsta skiptið sem 

Dagur leikskólans er haldinn, en hann 
skal haldinn 6. febrúar ár hvert. Það eru 
nokkur hagsmunasamtök sem tengjast 
leikskólum, Menntamálaráðneytið og 
Samband íslenskra sveitafélaga sem 
standa að þessum degi.  Markmiðið 
með þessum degi skal vera að gera 
þegna þjóðfélagsins betur meðvit
aða um þýðingu leikskóla fyrir börn 
og skapa jákvæða ímynd leikskóla
kennslu. Framlag Bergheima til þess 
dags verður að setja upp sýningu sem 
tengist einnig Stærðfræðideginum 

sem búið er að kynna hér að undan.  
En eins og áður kom fram  verður 
sýningin opnuð föstudaginn 1. feb. og 
stendur til 7. mars  “Undir stiganum” 
í bókasafninu á Degi leikskólans.

Vikan 18.-22. febrúar.
Fyrirlestur - Forvarnir gegn kynferð

islegu ofbeldi
 Foreldrafélögin í grunnskólanum 

og leikskólanum standa fyrir fyrir-
lestri fimmtudaginn 21. febrúar kl 
20 í sal Grunnskólans í Þorlákshöfn. 
Fyrirlesturinn er ætlaður foreldrum  
einnig  öllum sem vinna með börnum 
og unglingum. Rætt er  um forvarnar
verkefnið Blátt áfram og hvernig hægt 
er að fyrirbyggja kynferðislegt ofbeldi 
á börnum.  Svarað verður spurningum 
eins og hver eru merkin?  Hvert á að 
leita hjálpar? Af hverju börnin segja 
ekki frá? Hvernig og af hverju á ég að 
tala um þetta við börnin?

Tannverndarvika
Vikuna 3.- 10. febrúar er tannvernd­

arvika sem Lýðheilsustöð stendur 
fyrir.
 Vill Lýðheilsustöð beina athyglinni 

að daglegri tannvernd sem felst m.a. 
í að hirða tennur sínar kvölds og 
morgna, borða hollt og gott í samræmi 
við ráðleggingar Lýðheilsustöðvar, 
neyta sætinda og gosdrykkja í hófi 
og drekka vatn sem daglegan svala
drykk.
Algengustu tannsjúkdómar hjá börn

um og unglingum eru tannskemmdir 
og glerungseyðing. 
Mikil neysla sætinda eykur hættu 

á tannskemmdum og mikil og tíð 
neysla gosdrykkja eykur hættu á  
glerungseyðingu. Í nýlegri rannsókn 
á tannheilsu barna, MUNNÍS, kom 
m.a. í ljós að í norrænum saman-
burði lætur nærri að íslensk börn 
og ungmenni séu að meðaltali með 
tvöfalt fleiri skemmdar tennur en 
samanburðarhópar í Svíþjóð (2005) 
og er staðan verri hér en á hinum 
Norðurlöndunum.
Ókeypis forvarnarskoðun er hjá 

tannlækni fyrir þriggja ára börn.
Við viljum vekja athygli foreldra  á 

þeirri nýbreytni að nú gefst börnum 
3-4 ára kostur á  ókeypis forvarnar-
skoðun hjá tannlækni, en samkvæmt 
gildandi samningi milli heilbrigðis-
ráðuneytis og Tannlæknafélags 
Íslands greiðir Tryggingastofnun 
ríkisins nú að fullu eftirlit með tann
heilsu þriggja ára barna. Í eftirliti felst 
meðal annars viðtal og fræðsla um 
mataræði, munnhirðu og annað sem 
snertir tannvernd.  Einnig er um að 

ræða aðlögun, skoðun og skráningu 
á tannheilsuvanda, hreinsun tanna 
og flúormeðferð. Nauðsynlegt er að 
panta tíma hjá tannlækni fyrir 4 ára 
afmælisdaginn. Börn þurfa að vera 
sjúkratryggð á Íslandi og sækja þjón
ustu til tannlækna sem eru aðilar að 
umræddum samningi en skrá yfir þá 
er á www.tannsi.is.  Tannviðgerðir 
falla ekki undir þennan samning. Ef 
gera þarf við tennur barnsins greiðir 
Tryggingastofnun ríkisins 75% af 
viðmiðunargjaldskrá heilbrigðis-
ráðuneytisins.

Dagný aðstoðarleikskólastjóri

 Innréttingar - Skápar - Sérsmíði
Unubakka 20 • 815 Þorlákshöfn  

Sími:  483-3900

Kveðja frá 
dagmömmum 
í Þorlákshöfn

Við dagmömmur héldum jólaball í 
Kiwanishúsinu sunnudaginn 9. des
ember sl.  Til okkar komu um eitt­
hundrað mannns.  Ballið hefði ekki 
orðið að veruleika nema með hjálp 
og styrkjum frá góðum aðilum.  Kiw
anis gaf okkur leiguna, Ölfus styrkti 
okkur með fjárframlagi, Kjarval gaf 
okkur mandarínur, tónlistarfólk og 
aðrir skemmtikraftar gáfu sína vinnu.  
Viljum við færa öllum bestu kveðjur 
og þakklæti fyrir þeirra framlag.

Kær kveðja, 
Hafdís, Anna, Helga og Sigrún


